
దరస్థితంబయ్యును సుకవిముఖవిరాజమానంబును విలయక్లేశంబునకు నగమ్య

ప్రదేశంబును, భయంబులకు ననాశ్రయంబును, ధర్మంబులకుఁ బరమధర్మంబును,

ర్యంబును, సకలభువనపోపణంబును, సకలదురితనిస్తారకంబును, సకలశ్రుతిపురాణవర్ణ

నీయంబును, సకలసాధుజనాకర్ణనీయంబును నైయుల్లసిల్లునట్టి వైకుంఠపురంబునందు.

	శా.	
రాకాచంద్రసహస్రకోటితులనారమ్యోల్లసత్కాంతియుం

బ్రాకారప్రతిహారతోరణసభాప్రాసాదవేదీవితా

నాకీర్ణంబును దీర్ఘకేతురతసౌధాగ్రంబు నై యొప్పు లో

కైకశ్రీకర మంబుజాక్షునగ రత్యాశ్చర్యధుర్యస్థితిన్.

	ఉ.	
ఆనగరంబురాజు వివిధాద్భుతరత్నమరీచిమండలో

త్తానలసద్విమానరచితం బగుభూరిభుజంగపుంగవో

న్మానమనోజ్ఞభోగగరిమంబున నుత్కటభవ్యయోగలీ

లానుభవంబునం బొలుచు నచ్యుతుఁ డాత్మవివేకయుక్తుఁడై.

హేమస్తంభమణిప్రదీపమణు లింపేసారుకర్పూరసా

రామోదం బెలరారు మేటితెర వొప్పారున్ లసన్మౌక్తిక

స్తోమప్రస్ఫురితోపహారవితతు ల్సొంపారు మాంగల్యర

క్షాముద్ర ల్దవరారుఁ జక్రధరుశ్రీశయ్యానివాసంబునన్.

	ఉ.	
చుట్టును గల్పవృక్షములు చుట్టును బుష్పలతావితానముల్

చుట్టును గేలిశైలములు చుట్టును సిద్ధరసాంబువాహినుల్

చుట్టును బూర్ణదీర్ఘికలు చుట్టును గోకిలకీరనాదముల్

చుట్టును హంసికాగతులు సొం పెసఁగున్ హరిమందిరంబునన్.

	మ.	
మును లేతెంచి నుతించుచుండుదురు సమ్మోదంబుతో నమ్రు లై

పను లాజ్ఞాపన సేయువేళలఁ దగం బాత్రు ల్నిలింపోత్తముల్

పెను పై కొల్తురు మూఁడులోకములు తృప్తిం బిన్న పెద్ద ల్మహా

ఘనతేజోనిధి యైనశ్రీవిభుశుభాగారాంగణక్షోణులన్.

	ఉ.	
ఆడుదు రెల్లప్రొద్దు లలితాభినయంబున దేవకామినుల్

పాడుదు రింపు వీనులకుఁ బండువ సేయఁగ వేడ్కఁ గిన్నరుల్

గూడి సమగ్రతత్త్వరసగోష్ఠి సుఖింతురు యోగిబృందముల్

క్రీడ యొనర్తు రష్టరసకీర్తితభంగిఁ బ్రసన్ను లయ్యెడన్.

	వ.	
ఆదివ్యమందిరంబునకు రక్షకులై యష్టదంష్ట్రులు చతుష్షష్టిదంతులు మహామస్తకవక్షస్థల

బాహుచరణదారుణాభిరామశరీరులు విచిత్రభూషణాంబరగంధమాల్యాంగరాగులు

		 ఈ పేజీలో చివరి మార్పు 9 మే 2021న 00:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







